
PMI KONPOSATUA 

Europako ekonomiak ez du suspertzeko bidea 
aurkitzen 

Ekainean, euroaren eremuko PMI indize konpo-
satua 50,2an mantendu zen, eta balio horrek 
adierazten du hazkundea egon badagoela, baina 
oso ahula dela. Balioa bat dator maiatzekoare-
kin, eta, beraz, erritmoaren egonkortasunaz hitz 
egin daiteke. Zerbitzuen sektorean hobekuntza 
txiki bat hauteman da, 50,0raino igota, manu-
fakturek dinamismo erlatiboaren irudia ematen 
duten bitartean (51,0), baina aurreko hilabetee-
tan baino gutxiago. 

Emaitza horiek pentsarazten dute lehen hiruhi-
lekoko BPGaren datu onak (hiruhileko arteko 
tasa %0,6 izan zen), neurri batean Irlandaren 
ezohiko hazkundeagatik lortu zenak, ez duela 
jarraipenik izango bigarrenean. Hala eta guztiz 
ere, badira hazkundearen aldeko faktore ba-
tzuk, hala nola enpresen aurreikuspenak hobe-
tzea eta enplegu mailari etengabe eustea. Alde-
rantziz, energiaren prezioa arazo bat izan liteke 
etorkizunean. 

PMI konposatua. Eurogunea 

Iturria: Markit 

Herrialdeen araberako analisiak adierazten du 
Alemaniak susperraldi interesgarria izan zuela, 
maiatzean 48,5 izatetik ekainean 50,4 izatera 
igaro baita. Manufakturek (52,6) jarduera 
ekonomikoaren motorra izaten jarraitzen 
dute, eta barrualdetik zein, bereziki, atzerritik 
datozen eskaera berriak berraktibatu dira. 
Halaber, zerbitzuek (49,4) puntu pare bat 
hobetu eta hedapen eremura hurbiltzen dira. 

Frantzia kontrako norabidean doa, maiatzean 
49,3 itxaropentsu izatetik ekainean 48,5 
etsigarri izatera igaro baita. Herrialde 
horretan, manufakturek ia hiru puntu egin 
dute okerrera (47,2), eta ez dago argi datu 
puntual txarra den edo arrazoi sakonagoei 
erantzuten dien. Bestalde, zerbitzuek (48,7) ez 
dute ia aldaketarik izan. 

PMI konposatua. Alemania PMI konposatua. Frantzia 

PMI konposatua. Erresuma Batua 

PMI konposatua. AEB PMI konposatua. Japonia 

